
#defyhatenow የመስክ መመሪያ ኢትዮጵያ 2020
መግቢያ

የማህበራዊ ሚድያ 
የጥላቻ ንግግር ቅነሳ
የመስክ መመሪያ 
ኢትዮጵያ 
 
 
#ከጥላቻየፀዳችኢትዮጵያ #HATEFREEETHIOPIA 

ከ 2014 ጀምሮ #defyhatenow በደቡብ ሱዳን ማህበራዊ ሚዲያ ተኮር በሆነ መንገድ የጥላቻ ንግግርና 
አመፅ ማነሳሳትን  ለመቀነስ  የሚያግዙ ስልጠናዎችን በመስጠት ወጣት እና የሲቪል ማህበራት ቡድኖችን 
በሚዲያ አጠቃቀም ክህሎት እና በሰላም ግንባታ ላይ እንዲሳተፉ እያደረገ ይገኛል። #defyhatenow 
የዜግነት ጋዜጠኝነትን ፣ ማህበረሰባዊ ውይይትን እና ስብሰባዎችን ፣ ባህላዊና ጥበባዊ እንቅስቃሴዎችን 
እንዲሁም የፖሊሲ ስትራቴጂ እና በይነመረብ ላይ የሚደረጉ የሚዲያ ዘመቻዎችን ያጠቃልላል፡፡ ከእነዚህ 
እንቅስቃሴዎች የተገኘው ውጤት በይፋ ከሚገኙ ጠቃሚ መሳሪያዎች፣ ሙያዊና የእውቀት ምንጮች 
ጋር በመሆን ሁሉን አቀፍ የሆነ የማህበራዊ ሚዲያ የጥላቻ ንግግር ቅነሳ የመስክ መመሪያ ተዘጋጅቶአል:: 
#defyhatenow ወደ አማርኛ ሲተረጎም #ጥላቻንአሁንይቃወሙ ማለት ነው።

#defyhatenow በእዚህ ሂደት ዉስጥ እና የመስክ መመሪያውን በበርካታ ሃገራት ላይ በማሳተም 
ሂደት ግጭቶችን ለመከላከል በሚዲያ የሚነሱ የጥላቻ ንግግሮች ግንዛቤን መፍጠር፣ ሚዲያ አጠቃቀም 
ክህሎትን መደገፍ፣ የስደት እና የመፈናቀል ጉዳዮችን በመንካት የተለያዩ  ዘዴዎች በመከተል እንዲሁም 
ግልፅ ቴክኖሎጂን መሰረት ባደረገ መንገድ ወጣቶችን ፣ የማህበረሰብ መሪዎችን ፣ ጋዜጠኞችንና ሌሎች 
ተጽዕኖ ፈጣሪ የሰላም ግንባታ አብዢዎች እርምጃዎች መሰረት በመሆን ያገለግላል።

#defyhatenow የኢትዮጵያ የመስክ መመሪያ ጥቅል በኢትየጵያ ውስጥ የሚገኙ ማህበረሰብን መሰረት 
ያደረጉ የሰላም ግንባታ ጥረቶችን ለመዳሰስ እና ለመደገፍ የአማርኛ እና የእንግሊዝኛ ቋንቋ እትሞች 
ተዘጋጅተዋል። የመስክ መመሪያው የታተመው r0g_Agency እና GIZ- Deutsche Gesellschaft 
für International Zusammenarbeit በመተባበር “የምእራብ ኢትዮጵያ-ደቡብ ሱዳን አገር 
አቋራጭ ትብብር” ፕሮጀክት መዋቅር ስር በመላው ኢትዮጵያ እንደግብአትነት እንዲያገለግል ታልሞ 
ነው። በደቡብ ሱዳን መሰረቱን ያደረገው DEFYHATENOW እና የአሶሳ ፖሊቴክኒክ የቴክኒክና ሞያ 
ኮሌጅ አጋርነት የተዘጋጀዉ ይህ የመስክ መመሪያ በሚዲያ አጠቃም ክህሎት ላይ የሚሰጡ ስልጠናዎችን 
ያጠናክራል እንዲሁም የጥላቻ ንግግርና አመፅ ማነሳሳትን ለመከላከል ማህበራዊ ሚዲያን እንዴት 
መጠቀም እንደሚቻል ጠቃሚ መረጃዎችና ምሳሌዎችን ያቀርባል።  

የማህበራዊ ሚድያ ስፍራዎችን ለግጭት መሳሪያ ለሆኑ ሰዎች ከመተው ይልቅ የአዎንታዊ ተፅእኖ 
ፈጣሪዎችን ተግባር በማጉላት እንዲሁም የሰላም ግንባታ ድምፆችን ለማስተጋባት ይህ የእርስዎ መስክ 
መመሪያ በበይነመረብ ላይ መተሳሰብና መቻቻል ላይ አብሮ ለመስራት የሚያግዙ መሳሪያዎች 
ስብስብ ነው።

#defyhatenow የማህበራዊ ሚዲያ የጥላቻ ንግግርን ፣ የግጭት ዘይቤዎችን በበይነመረብ አመፅ 
ማነሳሳትን ለመከላከል የሚያስችል ግንዛቤ ለማስጨበጥና እውቀትን ለማጎልበት ያለመ ነው። 

#defyhatenow የጎዳና ቲያትር ጁባ ደቡብ ሱዳን [በግራ የሚታየው ምስል]
#defyhatenow መስክ መመሪያ @Hagana በዓል [በቀኝ የሚታየው ምስል]

#defyhatenow የማህበራዊ ሚዲያ የጥላቻ ንግግር ቅነሳ የመስክ መመሪያ በአለም ዙሪያ ለሰላም ግንባታ በማህበረሰብ ዉስጥ እና 
በበይነመረብ ዘመቻዎች ወቅት የሚዉሉ መሳሪያዎችን እና ስልቶችን ያቀርባል፡፡ የመስክ መመሪያዉ የኢትዮጵያን ሀገራዊ አዉድ የሚያሳዩ 
ፎቶዎችን፣ የፕሮጀክቶችን አጠቃላይ ሁኔታ እና አሰራር ያቀርባል፡፡ የተዘጋጀዉም የመስክ መመሪያ ከከተማ ርቀዉ ሚገኙ ማህበረሰቦች 
ዉስጥ ፣ ትምህርት ቤቶች ዉስጥ ወይም ማሰልጠኛ ማዕከላት ዉስጥ ለመጠቀም ነዉ፡፡ የመስክ መመሪያዉ ግንዛቤ ለመጨመር ሌላ የመልስ 
ትርክት ለማዳበር እና የበይነመረብ ጥላቻ ንግግሮች ጋር የተያያዙ  ጥቃቶቸን ለመቀነስ መልመጃዎችን፣ ፖስተሮችን፣ካርዶችን፣ ዲጂታል 
መሳርያዎችን እና መጫዎቻዎችን ያካተቱ የስልጠና መሳርያዎች እና የወርክሾፕ ምንጮችን ያካተተ ነዉ፡፡ 

“ጥቃትን ማነሳሳት በጣም የተወሰነ ነዉ ስለዚህም ለማስወገድ ስትራቴጂክ የሆነ እርምጃ እና የማህበረሰብ መሪዎች እና የዜጎችን ቀጥተኛ 
እርምጃ ይጠይቃል፡፡ የጥላቻ ንግግር ለማነሳሳት መሰረት ሊሆን ቢችልም ተናጋሪዎች ጋር ለመሳተፍ፣ የአነጋገሩን ቃና ለማለስለስ፣ 
የአመለካከት ለውጥን ለማምጣት  ግለሰብ የራሱን ስነ ዘዴ  መጠቀም ይችላል፡፡ ለአደገኛ የበይነመረብ ንግግሮችን ምላሽ ለመስጠት እና 
ለበገሀዱ አለም ጥቃቶች አስተዋፆ ሚያደርጉን ለመቀነስ እንደ ማህበረሰብ ምላሽ ለመስጠት የቡድን ስትራቴጅዎች አስፈላጊ ናቸዉ፡፡” 
(Stephen Kovats, r0g_agency, Berlin).

በመስክ መመሪያ ውስጥ ያሉት መሳርያዎች የተዘጋጁት እና የተጠናከሩት በ#defyhatenow ተነሳሽነት እና ከ2015-2020 በአጋር 
ድርጅቶች እና ኔትወርኮች ከታተሙ መሳሪያዎች ከተወሰዱ ክፍሎች ነዉ፡፡

